
ԱՄՓՈՓԱԹԵՐԹ

«ԻՐԱՎԱԲԱՆԱԿԱՆ ԱՆՁԱՆՑ ՊԵՏԱԿԱՆ ԳՐԱՆՑՄԱՆ ՀԵՏ ԿԱՊՎԱԾ ԼՐԱՑՈՒՑԻՉ ՎՃԱՐՈՎԻ ԾԱՌԱՅՈՒԹՅՈՒՆՆԵՐԻ ԱՄԲՈՂՋԱԿԱՆ ՑԱՆԿԸ, ԱՅԴ ԾԱՌԱՅՈՒԹՅՈՒՆՆԵՐԻ ԻՐԱԿԱՆԱՑՄԱՆ ԿԱՐԳԸ ԵՎ ՎՃԱՐՆԵՐԻ ՉԱՓԵՐԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 2-Ի N 860-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Էկոնոմիկայի նախարարություն

	10.08.2021 թ.

	
	01/11648-2021

	Հայաստանի Հանրապետության կառավարության որոշման նախագծի վերաբերյալ դիտողություններ ու առաջարկություններ չունի։
	Ընդունվել է


	2. Ֆինանսների նախարարություն

	10.08.2021 թ.

	
	01/11-1/12750-2021

	1․ ՀՀ ֆինանսների նախարարությունն ուսումնասիրել է «Իրավաբանական անձանց պետական գրանցման հետ կապված լրացուցիչ վճարովի ծառայությունների ամբողջական ցանկը, այդ ծառայությունների իրականացման կարգը և վճարների չափերը հաստատելու և Հայաստանի Հանրապետության կառավարության 2011 թվականի հունիսի 2-ի N 860-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը և հայտնում է, որ սկզբունքային դիտողություններ և առաջարկություններ չունի
	Ընդունվել է


	2․ Միաժամանակ, «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագծի և հարակից օրենքների նախագծերի քննարկման փուլում, մասնավորապես, հայտնել ենք հետևյալը.
«Պետական տուրքի մասին» ՀՀ օրենքի 2-րդ հոդվածի համաձայն՝ Հայաստանի Հանրապետությունում պետական տուրքը պետական մարմինների լիազորությունների իրականացմամբ պայմանավորված` նույն օրենքով սահմանված ծառայությունների կամ գործողությունների համար ֆիզիկական և իրավաբանական անձանցից ՀՀ պետական և (կամ) համայնքների բյուջեներ մուծվող օրենքով սահմանված պարտադիր վճար է: Այս առումով, պետական մարմինների կողմից մատուցվող ծառայությունների կամ վերջիններիս կողմից կատարվող գործողությունների համար պետք է վճարվի ոչ թե վճար, այլ պետական տուրք: Նշյալ նպատակադրմանն է ուղղված ներկա փուլում իրականացվող քաղաքականությունը, որի շրջանակներում բոլոր նմանօրինակ վճարների փոխարեն սահմանվում է պետական տուրք:
Հաշվի առնելով վերոգրյալը՝ առաջարկել ենք քննարկել պետական գրանցման կամ պետական հաշվառման գործընթացն օրենքով սահմանված ժամկետներից արագ իրականացնելու, ինչպես նաև այլ լրացուցիչ ծառայություններ մատուցելու դիմաց գանձվող վճարները որպես պետական տուրք սահմանելու նպատակահարմարության հարցը։
Նախագծերը քննարկվել են 2020 թվականի սեպտեմբերի 8-ին կայացած` պետաիրավական նախարարական կոմիտեի նիստում և պայմանավորվածություն է ձեռք բերվել այդ փուլում նախագծերը թողնել անփոփոխ՝ արձանագրելով, որ մինչև 2021 թվականի հունիսի 30-ը ոչ միայն կոնկրետ արդարադատության նախարարության, այլ ընդհանրապես, բոլոր ծառայություններ մատուցող պետական մարմինների համար սահմանվի վերջնաժամկետ, որպեսզի վճարներն ամբողջությամբ փոխարինվեն պետական տուրքերով։
Ամփոփելով վերոգրյալը՝ առաջարկում ենք ևս մեկ անգամ քննարկման առարկա դարձնել խնդրո առարկա վերոնշյալ հարցը։
	Ընդունվել է
Այս փուլում նախագիծը մնում է անփոփոխ:
Պետական գրանցման կամ պետական հաշվառման գործընթացն օրենքով սահմանված ժամկետներից արագ իրականացնելու, ինչպես նաև այլ լրացուցիչ ծառայություններ մատուցելու դիմաց գանձվող վճարները որպես պետական տուրք սահմանելու նպատակահարմարության հարցը ենթակա է քննարկման բոլոր պետական մարմինների կողմից մատուցվող բոլոր ծառայությունների կամ կատարվող գործողությունների համար վճարների փոխարեն պետական տուրք սահմանելու հարցի քննարկման ընթացքում:

	3. Վարչապետի աշխատակազմի պետաիրավական վարչություն
	23.09.2021 թ.

	
	02/10.9/32670-2021

	1. «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի (այսուհետ՝ օրենք) 10-րդ հոդվածի 2-րդ մասը Կառավարությանը լիազորում է սահմանել անձանց իրավունքների իրականացման համար ոչ պարտադիր գործառույթների՝  որպես լրացուցիչ ծառայությունների տեսակների ամբողջական ցանկը, իսկ նույն հոդվածի 3-րդ մասում թվարկվում են լրացուցիչ ծառայությունների որոշ տեսակներ: Սակայն, օրենքի 10-րդ հոդվածի 3-րդ մասում թվարկված ոչ բոլոր ծառայություններն են ներառվել նախագծով սահմանված ցանկում (օրինակ՝ էլեկտրոնային փաստաթղթերի թղթային կրիչի վրա հաստատված պատճենների տրամադրման, էլեկտրոնային թվային ստորագրությունների տրամադրմանը աջակցության վերաբերյալ կարգավորումներ չկան), ինչը լրացուցիչ հիմնավորման կարիք ունի:
	Ընդունվել է մասնակի
1. Էլեկտրոնային փաստաթղթերի թղթային կրիչի վրա հաստատված պատճենների տրամադրման հետ կապված հարցերը կանոնակագրված են Նախագծի 1-ին հավելվածի 7-րդ և 8-րդ կետերում։
2. Էլեկտրոնային թվային ստորագրությունների տրամադրմանը աջակցության գործառույթ չի իրականացվում։ Այն իրականացվել է մինչև «Նույնականացման քարտերի մասին» Հայաստանի Հանրապետության 2011 թվականի նոյեմբերի 30-ի ՀՕ-286-Ն օրենքի համաձայն նույնականացման քարտի տեխնիկական մասում էլեկտրոնային թվային ստորագրության համար հավաստագրի ներառումը։
3. Նախագծի հիմնավորման մեջ կատարվել է լրացում։


	2. Նախագծի մի շարք կետերում ի համեմատություն գործող կարգավորումների, մի դեպքում երկարաձգվում են ծառայությունների մատուցման ժամկետները (օրինակ՝ նախագծի 1-ին հավելվածի 13-րդ կետի 2-րդ և 4-րդ  ենթակետերում), մեկ այլ դեպքում՝ ավելանում է դրանց դիմաց գանձվող վճարի չափը (օրինակ՝ նախագծի 1-ին հավելվածի 13-րդ կետի 21-րդ և 22-րդ ենթակետերում): Ավելին,  որոշ ծառայություններ այլևս նախագծով ներկայացված ցանկում տեղ չեն գտել (օրինակ՝ գործադիր մարմնի ղեկավարի մասին տեղեկությունների փոփոխությունների պետական գրանցումը): Նշվածներից և ոչ մի կետին հիմնավորման մեջ որևէ անդրադարձ չկա՝ գնահատելու համար դրանց արդարացվածությունը:
	Ընդունվել է


	3. Նախագծի 2-րդ հավելվածի 4-րդ կետի 8-րդ ենթակետի համաձայն՝ նախնական ուսումնասիրության արդյունքում, փաստաթղթերի կազմման գործերի բարդությունից կախված՝ առանձին դեպքերում փաստաթղթերի կազմման ծառայությունը կարող է չմատուցվել: Հարկ է նշել, որ գործի բարդության որոշումը խիստ գնահատողական է և թեև հարցը վերաբերում է ծառայությունների մատուցմանը, սակայն, չի կարող կախվածության մեջ դրվել այդ աստիճանի սուբյեկտիվ գործոնից: Ավելին, կարգավորված չէ նաև ծառայությունը չտրամադրելու դեպքում վճարված գումարի վերադարձման հարցը:
	Ընդունվել է մասնակի
1. Փաստաթղթերի կազմման ծառայությունը չմատուցելու վերաբերյալ կատարողի կողմից որոշում կարող է կայացվել միայն  փաստաթղթերի նախնական ուսումնսիրության արդյունքում՝ մինչև համապատասխան պայմանագրի կնքումը և ծառայության դիմաց համապատասխան վճարի կատարումը։
2. Կարգավորումը բխում է քաղաքացիական օրենսդրության սկզբունքներից, քանի որ կատարողը համարվում է պայմանագրի կողմ։
3. Ծառայությունը չմատուցելու հիմքերը հստակեցնել հնարավոր չէ, քանի որ դրանք պայմանավորված են յուրաքանչուր գործի առանձնահատկություններով։ Կարգի համապատասխան ենթակետը շարադրվել է հետևյալ խմբագրությամբ. «նախնական ուսումնասիրության արդյունքում, փաստաթղթերի կազմման գործերի անհնարինությունից կամ բարդությունից (որոնց իրականացման համար անհրաժեշտ են նեղ մասնագիտական հմտություններ ունեցող մասնագետներ, մասնավորապես ֆինանսիստներ ու աուդիտորներ) կախված՝ առանձին դեպքերում փաստաթղթերի կազմման ծառայությունը կարող է չմատուցվել:»։ 
4. Ծառայություն չմատուցելու օրինակներ են՝
- պատվիրատուն ցանկանում է միացնել անհատական ձեռնարկությունը (չի հանդիսանում իրավաբանական անձ և ենթակա է լուծարման) տնտեսական ընկերությանը,
- պատվիրատուն ցանկանում է իրականացնել առանձնացում՝ նոր կառույցին փոխանցելով միայն գույք (օրենքով գույքի և պարտավորությունների համամասնական բաշխումը պարտադիր է)։

	[bookmark: _Hlk83649470]4. Նախագծի 2-րդ հավելվածի 5-րդ կետով հնարավորություն է տրվում նախագծի 1-ին հավելվածի 13-րդ կետով նախատեսված ծառայությունների կատարման արդյունքում կազմված փաստաթղթերը ստանալու պահից 5 աշխատանքային օրվա ընթացքում կազմված փաստաթղթերի վերաբերյալ ներկայացնել առարկություններ, սակայն, կարգավորված չէ ներկայացված առարկությունների հիման վրա փաստաթղթերի շտկման (այդ թվում՝ ժամկետի) հարցը:
	Ընդունվել է


	5. Նախագծի 2-րդ հավելվածի 8-րդ կետով պետական գրանցում կամ պետական հաշվառում իրականացնող մարմնի ղեկավարը լիազորվում է սահմանել նախագծի  1-ին հավելվածի 13-րդ կետով նախատեսված ծառայությունների մատուցման համար ներկայացվող դիմումների ձևերը, անհրաժեշտ փաստաթղթերի և տեղեկությունների ցանկերը: Գտնում ենք, նախ, որ նման լիազորությունը պետք է սահմանվի օրենքով՝ Սահմանադրության 6-րդ հոդվածի հաշվառմամբ և ապա՝ մեր գնահատմամբ, այդ կարգավորումները պետք է արտացոլվեին հենց ներկայացված նախագծում, հաշվի առնելով, որ ըստ օրենքի 10-րդ հոդվածի 2-րդ մասի՝ Կառավարության որոշմամբ պետք է սահմանվեն լրացուցիչ ծառայությունների տեսակների ամբողջական ցանկը, այդ ծառայությունների իրականացման կարգը և վճարի չափը:
	Ընդունվել է



	6. Պատճառաբանման կարիք ունի նաև նախագիծը ներկայացնելու համար Հայաստանի Հանրապետության վարչապետի 2021 թվականի հունվարի 19-ի N 603-Ա որոշման 1-ին կետով նախատեսված ժամկետի էական խախտումը:
	Ընդունվել է


	4. Վարչապետի աշխատակազմի իրավաբանական վարչություն
	23.09.2021 թ.

	
	02/10.9/32670-2021

	1․ Նախագծի 1-ին կետն անհրաժեշտ է համապատասխանեցնել «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 10-րդ հոդվածի 2-րդ մասին՝ հստակեցնելով, որ նշված կարգավորումը վերաբերելի է ոչ թե իրավաբանական անձանց պետական գրանցման հետ կապված բոլոր, այլ՝ միայն լրացուցիչ ծառայություններին:
	Ընդունվել է


	2. Նախագծի 4-րդ կետով նախատեսված կարգավորումը, ինչպես նաև Նախագծի N 1 հավելվածի «Ծանոթություններ» բաժնի կարգավորումները վերաբերում են լրացուցիչ ծառայությունների մատուցման կարգին, հետևաբար, անհրաժեշտ է դրանք ներառել Նախագծի 2-րդ հավելվածում:
	Ընդունվել է մասնակի
Նախագծի 4-րդ կետով նախատեսված կարգավորումը հանվել է՝ անհրաժեշտ փոփոխություն կատարելով կարգի 1-ին կետում։
Նախագծի N 1 հավելվածի «Ծանոթություններ» բաժնի 7-րդ կետը ներառվել է Նախագծի 2-րդ հավելվածում։
Նախագծի N 1 հավելվածի «Ծանոթություններ» բաժնի մյուս կարգավորումները, մեր կարծիքով,  վերաբերում են ցանկին ու վճարի չափերին։ Մասնավորապես դրանք սահմանում են ցանկում նշված ծառայությունների տեսակների հավելումներ (օրինակ՝ առանձնացված ստորաբաժանումների հետ կապված) կամ բացառումներ (օրինակ՝ պետական մասնակցությամբ իրավաբանական անձանց հետ կապված)։

	3. Նախագծի N 1 հավելվածի «Ծանոթություններ» բաժնի 1-ին կետի համաձայն՝ «սույն հավելվածի 1-ին, 2-րդ, 3-րդ, 4-րդ և 5-րդ կետերում նշված ծառայությունների առաջին գրավոր մերժման դեպքում մեկ ամսվա ընթացքում կրկին դիմելու դեպքում պետական գրանցումը կամ պետական գրանցման մերժումն իրականացվում է վճարված գումարին համապատասխան ժամկետներում»։ Նշված կարգավորման՝ «մերժումն իրականացվում է վճարված գումարին համապատասխան ժամկետներում» ձևակերպումից հնարավոր չէ միանշանակ հետևության հանգել, թե ինչ ժամկետում է իրականացվում մերժումը: Հետևաբար, ձևակերպումն ունի հստակեցման անհրաժեշտություն:
	Չի ընդունվել
Նախագծի N 1 հավելվածի 1-ին, 2-րդ, 3-րդ, 4-րդ և 5-րդ կետերում նշված ծառայությունների տեսակների ձևակերպումների մեջ առկա է «կամ գրանցման մերժում» մասը։ Հետևաբար մերժումն իրականացվում է այդ կետերում նշված ժամկետներում։

	4. Նախագծի N 2 հավելվածի 8-րդ կետի համաձայն՝ որոշման N 1 հավելվածի 13-րդ կետով նախատեսված ծառայությունների մատուցման համար ներկայացվող դիմումների ձևերը, անհրաժեշտ փաստաթղթերի և տեղեկությունների ցանկերը սահմանվում են պետական գրանցում կամ պետական հաշվառում իրականացնող մարմնի ղեկավարի կողմից: Նշված լիազորող նորմը հակասում է ՀՀ Սահմանադրության 6-րդ հոդվածի 2-րդ մասին, համաձայն որի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Հետևաբար՝ առաջարկվող դրույթն ունի վերանայման անհրաժեշտություն:Նախագծի N 2 հավելվածի 8-րդ կետի համաձայն՝ որոշման N 1 հավելվածի 13-րդ կետով նախատեսված ծառայությունների մատուցման համար ներկայացվող դիմումների ձևերը, անհրաժեշտ փաստաթղթերի և տեղեկությունների ցանկերը սահմանվում են պետական գրանցում կամ պետական հաշվառում իրականացնող մարմնի ղեկավարի կողմից: Նշված լիազորող նորմը հակասում է ՀՀ Սահմանադրության 6-րդ հոդվածի 2-րդ մասին, համաձայն որի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Հետևաբար՝ առաջարկվող դրույթն ունի վերանայման անհրաժեշտություն:
	Ընդունվել է


	5. Նախագծի N 2 հավելվածի 4-րդ կետի 8-րդ ենթակետի համաձայն՝ «նախնական ուսումնասիրության արդյունքում, փաստաթղթերի կազմման գործերի բարդությունից կախված՝ առանձին դեպքերում փաստաթղթերի կազմման ծառայությունը կարող է չմատուցվել»: Նշված կարգավորումը չի համապատասխանում իրավական որոշակիության սկզբունքին, այնքանով, որքանով «գործերի բարդություն» ձևակերպումը գնահատողական հասկացություն է և ծառայությունը չմատուցելու հիմքերը հստակեցված չեն: Միաժամանակ, հաշվի առնելով, որ տվյալ դեպքում պայմանագրի հիման վրա մատուցվում է ծառայություն, նշված կարգավորումը չի բխում նաև քաղաքացիական օրենսդրության սկզբունքներից:
	Ընդունվել է մասնակի
1. Փաստաթղթերի կազմման ծառայությունը չմատուցելու վերաբերյալ կատարողի կողմից որոշում կարող է կայացվել միայն  փաստաթղթերի նախնական ուսումնսիրության արդյունքում՝ մինչև համապատասխան պայմանագրի կնքումը և ծառայության դիմաց համապատասխան վճարի կատարումը։
2. Կարգավորումը բխում է քաղաքացիական օրենսդրության սկզբունքներից, քանի որ կատարողը համարվում է պայմանագրի կողմ։
3. Ծառայությունը չմատուցելու հիմքերը հստակեցնել հնարավոր չէ, քանի որ դրանք պայմանավորված են յուրաքանչուր գործի առանձնահատկություններով։ Կարգի համապատասխան ենթակետը շարադրվել է հետևյալ խմբագրությամբ. «նախնական ուսումնասիրության արդյունքում, փաստաթղթերի կազմման գործերի անհնարինությունից կամ բարդությունից (որոնց իրականացման համար անհրաժեշտ են նեղ մասնագիտական հմտություններ ունեցող մասնագետներ, մասնավորապես ֆինանսիստներ ու աուդիտորներ) կախված՝ առանձին դեպքերում փաստաթղթերի կազմման ծառայությունը կարող է չմատուցվել:»։ 
4. Ծառայություն չմատուցելու օրինակներ են՝
- պատվիրատուն ցանկանում է միացնել անհատական ձեռնարկությունը (չի հանդիսանում իրավաբանական անձ և ենթակա է լուծարման) տնտեսական ընկերությանը,
- պատվիրատուն ցանկանում է իրականացնել առանձնացում՝ նոր կառույցին փոխանցելով միայն գույք (օրենքով գույքի և պարտավորությունների համամասնական բաշխումը պարտադիր է)։

	6. Նախագծում առկա են նաև իրավական տեխնիկայի հետ կապված թերություններ, մասնավորապես՝
ա) համարակալման հետ կապված թերություններ՝ N 2 հավելվածի 4-րդ կետի ենթակետերի մասով.
բ) Նախագծի N 2 հավելվածի 2-րդ կետում անհրաժեշտ է նշել համապատասխան իրավական ակտի լրիվ անվանումը:
	Ընդունվել է





